
Համատեղ ներկայության կարգով իրական ժամանակի ռեժիմում Zoom հավելվածի միջոցով 
Երկուշաբթի, 12 հոկտեմբերի 2026 թ., 14:05 

 
 
Մասնակցեցին` 
Բաժնետերեր 
9 բաժնետեր նիստի բացման պահին 
 
Բանկի Խորհուրդ 
Գագիկ Զաքարյան (նախագահ) 
Վարդան Աթայան 
Ֆիլիպ Ռենե Մարկ Դելմոտտ 
Ռուբեն Ինջիկյան 
Արթուր Նախշիկյան 
 
Բանկի Վարչություն 
Մեսրոպ Հակոբյան (նախագահ) 
Գոհար Գրիգորյան 
Գուրգեն Ղուկասյան 
Արթուր Ապերյան  
Սերգեյ Քոչարյան 
 
Հրավիրվածներ 
Բանկի կառուցվածքային ստորաբաժանումների ղեկավարներ 
 
Ժողովի քարտուղար նշանակվեց Հաշվիչ հանձնաժողովի նախագահ Աննա Բադոյանը: 
 
Աննա Բադոյանը ներկայացրեց, որ 12.10.2026 թ. «ՅՈՒՆԻԲԱՆԿ» ԲԲԸ բաժնետերերի արտահերթ 
ընդհանուր ժողովի քվեարկությունն իրականացվել է քվեաթերթիկների միջոցով: Ժողովին մասնակցելու 
իրավունք ունեցող բաժնետերերի ցուցակը կազմված է 15.09.2026 թ. դրությամբ:  
Ժողովի գումարման մասին հայտարարությունը պատշաճ կերպով տեղադրվել է Բանկի պաշտոնական 
կայքէջում, հրապարակվել է «Ժողովուրդ» օրաթերթում և azdarar.am կայքում, ծանուցումները 
քվեաթերթիկների հետ միասին ուղարկվել են / տրամադրվել են բաժնետերերին 18.09.2026 թ.-ին: 
Ժողովի օրակարգի հարցի վերաբերյալ լրացրած քվեաթերթիկների ընդունումն ավարտվել է 12.10.2026 թ.-ին` 
մինչև ժողովի մասնակիցների գրանցման ավարտի պահը: Հաշվիչ հանձնաժողովի արձանագրությունը 
կազմվել է 12.10.2026 թ.-ին:  

 
Աննա Բադոյանը ներկայացրեց, որ Բանկի քվեարկող տեղաբաշխված սովորական բաժնետոմսերի 
գումարային ձայների քանակը կազմել է 191,254,472 հատ, որից քվեարկությանը մասնակցել է ձայնի իրավունք 
ունեցող 183,465,398 բաժնետոմս, կամ տոկոսային հարաբերությամբ 95,93%-ը: Քվեարկությանը մասնակցած 
քվեաթերթիկներից անվավեր ճանաչված առկա չեն: Քվորումն ապահովված է:   

 
Ժողովի նախագահ Գագիկ Զաքարյանը ողջունեց մասնակիցներին, բացեց նիստը և խոսքը փոխանցեց 
Վարչության նախագահ Մեսրոպ Հակոբյանին՝ ներկայացնելու օրակարգի հարցի վերաբերյալ 
տեղեկատվությունը:  

 



Հարց 1. Կանոնադրական հիմնադրամի համալրմամբ պայմանավորված ՅՈՒՆԻԲԱՆԿ ԲԲԸ 
Կանոնադրությունում փոփոխությունները հաստատելու մասին: 
 
Մ. Հակոբյանը ներկայացրեց, որ ֆինանսավորման աղբյուրների դիվերսիֆիկացման նպատակով Բանկի 
կողմից իրականացվել է արժեկտրոնային անժամկետ պարտատոմսերի և սովորական բաժնետոմսերի լրացուցիչ 
թողարկում, որոնք ներդրողների համար միավորվել էին փաթեթային առաջարկի շրջանակներում: 
Մասնավորապես, իրականացվել է 10 մլն սովորական բաժնետոմսերի թողարկում՝ յուրաքանչյուրը 100 դրամ 
անվանական արժեքով և 390 դրամ տեղաբաշխման արժեքով, բաց բաժանորդագրության միջոցով: 
 
Տեղաբաշխման ընդհանուր ծավալը կազմել է 1,343,768,400 ՀՀ դրամ: Արդյունքում Բանկի կանոնադրական 
հիմնադրամը կավելանա 344,556,000 դրամով և կկազմի 25,270,003,290 դրամ: Կանոնադրական հիմնադրամի 
ավելացմամբ պայմանավորված` Բանկի Կանոնադրության նոր խմբագրությունը կներկայացվի Հայաստանի 
Հանրապետության Կենտրոնական բանկ՝ գրանցման: 
 
Մ. Հակոբյանը խոսքը փոխանցեց Ժողովի քարտուղարին՝ ներկայացնելու քվեարկության արդյունքները:   
    
Աննա Բադոյանը ներկայացրեց, որ քվեարկությանը մասնակցած բաժնետերերի ձայները բաշխվել են հետևյալ 
կերպ՝ 
 
կողմ` 183,465,398 ձայն, կամ մասնակիցների ձայների 100% 
դեմ` 0 ձայն  
ձեռնպահ` 0 ձայն 
անվավեր` 0 ձայն  
 
Քվեարկության արդյունքներով բաժնետերերի ժողովը որոշում կայացրեց հաստատել Կանոնադրական 
հիմնադրամի համալրմամբ պայմանավորված ՅՈՒՆԻԲԱՆԿ ԲԲԸ Կանոնադրությունում փոփոխությունները՝ 
համաձայն կից հավելվածի, և ներկայացնել ՀՀ Կենտրոնական բանկ` գրանցման: 
 
Աննա Բադոյանը հայտարարեց, որ Ժողովի օրակարգի հարցը քննարկված է, որոշումն ընդունված է:  
Մ. Հակոբյանը դիմեց ներկաներին հարցեր տալու առաջարկով։ 
 
Խորհրդի անդամների կողմից հնչեցվեցին հարցեր ներդրումային պահանջարկի, արժեթղթերի շուկայի 
զարգացման հեռանկարների, այդ թվում՝ մասնավոր հատվածի ժամկետային և անժամկետ պարտատոմսերի, 
ինչպես նաև շուկայական արդի առաջարկների և ֆինանսական ծառայությունների վերաբերյալ։ 
 
Բարձրացված բոլոր հարցերի վերաբերյալ Վարչության նախագահ Մեսրոպ Հակոբյանի կողմից տրվեցին 
համապարփակ պարզաբանումներ և պատասխաններ։ 
 
Գագիկ Զաքարյանն ընդգծեց համագործակցության ուղիներն ընդլայնելու և ներդրումային շուկայի նոր 
մասնակիցների հետ փոխգործակցությունը զարգացնելու անհրաժեշտությունը՝ Բանկի ներդրումային 
գործիքների առաջխաղացումը վերջիններիս հարթակների և վաճառքի ուղիների միջոցով ապահովելու համար։ 
 
Ժողովի նախագահ Գագիկ Զաքարյանը շնորհակալություն հայտնեց միջոցառման մասնակիցներին և 
ավարտեց բաժնետերերի ժողովը ժամը 14:20-ին: 
 

 
  _______________________           _______________________ 

Գագիկ Զաքարյան                      Աննա Բադոյան 
   Նախագահ              Քարտուղար 

               
 
ք. Երևան, 13 հոկտեմբերի 2026 թ. 

 
 


